
Abstract: This article addresses the problem
of identifying, from a scientific and methodological
standpoint, the structure and functions of the mana-
gerial activity of the head of a modern educational
organization. It analyzes the various approaches
found in the scholarly literature regarding the con-
cepts of “administration” and “management” and
identifies the differences between their conceptual
boundaries and methodological foundations. The
study presents a comparative analysis of the Ja-

panese and American management models — both
recognized as effective in global practice — and
substantiates the possibility of integrating their ad-
vanced features into the national education system.
Keywords: administration, management, peda-
gogical management, head of an educational orga-
nization, management functions, structure of mana-

petence, Japanese management model, American

a’lim tashkiloti rahbarining boshqga-
Truv faoliyati tuzilmasi va funksiyalari-
ni ilmiy jihatdan aniqlash, avvalo, boshqaruv
faoliyatining nazariy-metodologik asoslarini
chuqur tahlil qilishni taqozo etadi. Bu esa
mazkur tushunchaning mazmuni, mohiyati va
amaliy ifodalanish shakllarini turli ilmiy yon-
dashuvlar doirasida qayta ko‘rib chiqishni talab
qiladi.
Hozirgi kunda
tushunchasiga nisbatan ilmiy adabiyotlarda

“boshqaruv  faoliyati”
yagona yondashuv shakllanmagan bo‘lib, u
turli ilmiy maktablar va konseptual garashlar
doirasida turlicha talqin etiladi. Xususan, ayrim
tadqiqotlarda boshqaruv jarayon sifatida talqin
qilinsa, boshqalarida u muayyan funksiyalar
tizimi yoki maqsadga yo‘naltirilgan faoliyat
sifatida izohlanadi. Ushbu magqolaning maqg-
sadi — zamonaviy ta’lim tashkiloti rahbarining
boshqaruv faoliyati tuzilmasi va funksiyalari-
ni nazariy-metodologik tahlil asosida aniqlash
hamda ularni kompetentlik yondashuv nugqtai
nazaridan asoslashdan iborat.

Tadqiqot mahalliy va xorijiy olimlarning
boshqaruv nazariyasi hamda ta’lim menejmen-
tiga oid ilmiy ishlarini nazariy tahlil qilishga
asoslanadi. Ishda qiyosiy-tahliliy metod (yapon
va Amerika menejmenti modellarini solishti-
rish), tizimli yondashuv hamda kompetentlik
yondashuv qo‘llanildi. Shuningdek, turli kon-
septual garashlarni umumlashtirish va tasnif-

lash orqali rahbarning boshqaruv funksiyala-
ri va ularga mos kompetensiyalar o‘rtasidagi
bog‘liglik aniqlandi.

“Boshqaruv” tushunchasiga ilmiy yon-
dashuvlar.

Akademik S.S.G‘ulomovning qarashlariga
ko‘ra, boshqaruv — bu tashkilotning strategik va
joriy magsadlariga erishishga garatilgan, o‘zaro
bog‘liq harakatlar tizimidan iborat jarayon hi-
soblanadi. Ushbu yondashuvda boshqaruv aniq
rejalashtirilgan va izchil amalga oshiriladigan
faoliyat sifatida namoyon bo‘ladi [1]. Shuning-
dek, Sh.Qurbonov va E.Seytxalilovlar boshqa-
ruv faoliyatini o‘zaro bog‘liq va uzluksiz amal-
ga oshiriladigan funksiyalar majmuasi sifatida
tavsiflaydilar; ularning modelida rejalashtirish,
tashkil etish, amalga oshirish va nazorat qilish
boshqaruvning asosiy tarkibiy gismlari sifatida
e’tirof etiladi [2].

V.Zigert ta’rifiga muvofiq, boshqaruv inson
resurslarini samarali boshqarish hamda mavjud
vositalardan oqilona foydalanish orqali belgi-
langan vazifalarga erishishga qaratilgan faoli-
yatdir; bunda boshqaruvning insonparvarlik,
iqtisodiylik va ratsionallik tamoyillari ustuvor
ahamiyat kasb etadi [6]. Qator tadqgiqotlarda
boshqaruv aqliy mehnatning o°ziga xos turi
sifatida baholanib, u qaror gabul qilish, prog-
nozlash, rejalashtirish va natijalarni tahlil qilish
kabi jarayonlarni qamrab oluvchi murakkab
faoliyat sifatida talqin etiladi.

A.LOrlov va V.N.Fedoseevlar esa bosh-
qaruvni belgilangan maqsad va vazifalarga
erishishni  ta’minlovchi muvofiglashtirilgan
harakatlar tizimi sifatida izohlaydilar. Ular-
ning yondashuvida magqgsad qo‘yish jarayoni
alohida o‘rin tutadi, chunki samarali boshqga-
ruv, avvalo, aniq va asoslangan magsadlarni
belgilashga bog‘liq; bu vazifa, aynigsa, ta’lim
tashkiloti rahbarlari zimmasiga katta mas’uliyat
yuklaydi [7].

Tahlillar ko‘rsatadiki,
faoliyatining samaradorligi, birinchi navbat-

shuni boshqaruv
da, magsadlarning aniqligi va ularga erishish
mexanizmlarining puxta ishlab chiqilganligi
bilan belgilanadi. Biroq amaliyotda ijtimoiy-
iqtisodiy tizimlarga ta’sir ko‘rsatish usullari har
doim ham yetarlicha ilmiy asoslanmaganligi
kuzatiladi. Bu esa ta’lim tashkilotlari boshgaru-
vida ilmiy yondashuvlarni yanada takomillash-
tirish zaruratini yuzaga keltiradi.

“Boshqaruv” va “menejment”: o‘xshash-
lik va farqlar.

So‘nggi yillarda ilmiy jamoatchilikda
“boshqaruv” atamasini XIX asr oxiri — XX asr
boshlarida AQSh va G*arbiy Yevropada shakl-
langan “menejment” tushunchasi bilan mazmu-
nan yaqinlashtirish tendensiyasi kuzatilmoqda.
Biroq mazkur ikki atamaning o‘zaro uyg‘un-
ligiga qaramasdan, ularning kelib chiqishi,
metodologik asoslari va qo‘llanilish sohalari
muayyan farqlarga ega.

Menejment nazariyasining shakllanishida
Buyuk Britaniya va AQShda ustuvor bo‘lgan
pragmatizm hamda empirizm falsafiy oqimlari
metodologik poydevor vazifasini bajargan. Shu
bilan birga, ushbu nazariyaning rivojlanishi
Maks Veber ilgari surgan sotsiologik g‘oya-
lar hamda Aleksandr Bogdanovning tizimli
oid
1920-yillarga kelib boshqaruvni byurokratik

yondashuvga tadqiqotlariga tayanadi.
tizim sifatida klassik talqin qilish shakllandi,

keyinchalik esa tashkilotlarni tizim sifatida

o‘rganishga asoslangan tizimli boshqaruv kon-
sepsiyasi vujudga keldi.

Amerikalik olimlar K.Argiris, Ch.Barnard,
U.Bennis, F.Gersberg, U.E.Deming, P.Druker,
R. aykert, K.Levin, X.Levitt, D.Makgregor,
E.Meyo, G.Minsberg, F.Selznik kabi tadqiqot-
chilarning ilmiy ishlari sonining ortishi natijasi-
da menejment nazariyasida yangi yo‘nalishlar,
jjtimoiy tizimlar maktabi, empirik yondashuv
va insonlararo munosabatlar maktabi shakllan-
di. 1970-yillar o‘rtalariga kelib empirik ma’lu-
motlarning jamlanishi boshqaruvga nisbatan
vaziyatli, tizimli va maqsadli yondashuvlarni
shakllantirish imkonini berdi. XX asr oxirida
esa biznes-jarayonlarni tubdan qayta loyiha-
lashga qaratilgan reinjiniring konsepsiyasi
(J.Champi va M.Xammer) ilgari surildi. Shu
bois ilmiy adabiyotlarda ‘“menejmentning
yagona va mutlaq falsafiy-metodologik mode-
li mavjud” degan xulosani qat’iy ilgari surish
mushkul.

[lmiy tadqiqotlar tahlili shuni ko‘rsatadiki,
“boshqaruv” tushunchasi universal xarakter-
ga ega bo‘lib, u ijtimoiy-igtisodiy, biologik,
texnik va boshqa tizimlarga nisbatan qo‘lla-
nilishi mumkin. “Menejment” esa mazmunan
torroq tushuncha bo‘lib, asosan tadbirkorlik
va bozor munosabatlari doirasida kechadigan
ijtimoiy-iqtisodiy jarayonlarni boshqarish bi-
lan bog‘ligq. Boshqaruv tushunchasidan farqli
ravishda, menejmentda inson omiliga alohida
e’tibor qaratiladi: faqat natija emas, balki unga
olib boruvchi jarayonlar, insonlararo muno-
sabatlar, qadriyatlar tizimi va o‘zaro ta’sir
mexanizmlari ham muhim ahamiyat kasb etadi.

[.S.Stepanovaning ta’rifiga ko‘ra, menej-
ment boshqaruvchi va ijrochilar o‘rtasidagi
o‘zaro munosabatlarni ichki va tashqi mubhit
ta’sirida ifodalovchi g‘oyalar, harakatlar va
rollar tizimi bo‘lib, ularni belgilangan magqg-
sadlarga samarali erishishga rag‘batlantiradi.
Mazkur talgindan kelib chiqib, menejmentning

asosly vazifalarini quyidagicha tizimlashtirish
mumkin:

- xodimlarning qo‘shma mehnatini umumiy
magqsad va qadriyatlar asosida tashkil etish;

- tashkilotning magsadlariga mos, samarali
va ratsional tashkiliy tuzilmani shakllantirish;

- o‘zgaruvchan tashqi muhit sharoitida xo-
dimlarning kasbiy rivojlanishi, o‘qitilishi va
malakasini oshirish uchun zarur shart-sharoit-
larni yaratish.

Shunday qilib, “boshqaruv” va “menej-
ment” tushunchalari o‘zaro yaqin bo‘lsa-da,
ularning mazmuniy qamrovi va metodologik
asoslari farq qiladi. Bu esa ta’lim tashkilotlari-
ni boshqarishda mazkur kategoriyalarni aniq va
magqgsadli qo‘llash zaruratini belgilaydi.

Pedagogik menejment va ta’lim tashki-
loti rahbari.

Pedagogika fani doirasida menejment
ta’lim jarayonini samarali tashkil etish va uning
natijadorligini oshirishga qaratilgan komp-
leks yondashuv sifatida talqin etiladi. U ta’lim
jarayonini rejalashtirish, tashkil etish, muvo-
figlashtirish va nazorat qilishga xizmat qiluv-
chi tamoyillar, usullar, tashkiliy shakllar hamda
pedagogik texnologiyalar tizimini o‘z ichiga
oladi.

“Pedagogik atamalar lug‘ati’da ta’lim
menejmenti ilmiy asosda tashkil etilgan, o‘zi-
ga xos izchillikka asoslangan boshqaruv; turli
modellar asosida amalga oshiriladigan rahbar,
pedagogik jamoa va o‘quvchilarning o‘zaro
munosabati sifatida izohlanadi [3]. Ta’lim sifa-
tini boshqarish yo‘nalishida tadqiqot olib bor-
gan M.Yuldashev boshqaruv uch xil ma’noda
— faoliyat, ta’sir etish va bir-biriga ta’sir etuvchi
sub’ektlarning o‘zgarishi tarzida tushunilishini
qayd etadi [4].

L.A.Shipilina ta’lim tashkilotlarini profes-
sional asosda boshqarish masalalarini tahlil
gilar ekan, zamonaviy sharoitda an’anaviy

ma’muriy yondashuv doirasida faoliyat yuri-

tuvchi rahbarlardan ko‘ra, yangi tipdagi — me-
nejerlik kompetensiyalariga ega rahbarlarga
bo‘lgan ehtiyoj ortib borayotganini ta’kidlaydi.
Uning fikricha, bunday rahbarlar metodologik
yondashuvlari, boshqaruv mazmuni va faoliyat
uslubi bilan an’anaviy ma’murlardan tubdan
farq qiladi [9].

Zamonaviy ta’lim tashkilotlari rahbarlari
faoliyati tahlili shuni ko‘rsatadiki, ularning ish
vaqti va intellektual salohiyatining katta qismi
boshqgaruv hamda ijtimoiy-iqtisodiy xususiyat-
ga ega muammolarni hal etishga sarflanmoq-
da. Bu esa rahbardan yuqori darajadagi tahlil
qilish, tezkor qaror gabul qilish va o‘zgaruv-
chan sharoitlarga moslashish qobiliyatlarini
talab etadi. Har ganday muammoni oz vaqtida
hal etmaslik, xususan, umumta’lim muassasa-
lari faoliyatida, salbiy ogibatlarning chuqurla-
shishiga olib kelishi mumkin.

Shunday qilib, zamonaviy ta’lim tashki-
loti rahbari ta’lim sohasidagi menejer sifatida
tavsiflanib, u ta’lim xizmatlarini tashkil etish-
da moliyaviy va tashkiliy samaradorlikning
yuqori darajasiga erishishga ko‘maklashuvchi
mutaxassis sifatida namoyon bo‘ladi. Bunday
rahbar tashkilot faoliyatida boshgaruvchan-
likning izdan chiqishini oldini oladi va sama-
rali boshqaruv ta’sirini ta’minlaydi. Ayni shu
bois rahbarlarni menejerlik kompetensiyalari-
ga magsadli tayyorlash va ularning malakasini
oshirish bugungi ta’lim tizimining dolzarb
vazifalaridan biriga aylanmoqda [10].

Jahon tajribasi: yapon va Amerika
menejmenti modellari.

Boshgaruv nazariyasiga oid tadqiqotlar
tahlili shuni ko‘rsatadiki, hozirgacha jahon
miqyosida umume’tirof etilgan yagona bosh-
garuv nazariyasi shakllanmagan. Turli olimlar
menejment funksiyalariga turlicha yondashadi;
bu holat ishlab chigarish va ijtimoiy jarayon-
larning maqsadlari, mehnatni tashkil etish
tamoyillari hamda qo‘llanilayotgan konseptual

yondashuvlar farqlanishi bilan izohlanadi.
Menejment nazariyasi va amaliyotida shakl-
langan asosiy yondashuvlardan biri sifatida
yapon va Amerika modellari alohida ajratib
ko‘rsatiladi.

AQSh va Yaponiya menejment maktabla-
ri o‘rtasida muayyan o‘xshashliklar mavjud:
har ikkisida ham inson omili ustuvor qadriyat
sifatida qaraladi, innovatsion rivojlanish qo‘l-
lab-quvvatlanadi, tashkilotlarni optimal gayta
tuzish hamda strategik rivojlanish rejalarini ish-
lab chiqishga e’tibor beriladi. Biroq mazmunan
muhim farglar ham mavjud. Amerika konsep-
siyasida asosiy e’tibor foydani maksimallashti-
rishga eng kam xarajat orqali yuqori iqtisodiy
natijalarga erishishga qaratilgan bo‘lsa, yapon
menejmentida ustuvor maqsad sifatida kompa-
niya samaradorligini, aynigsa, xodimlar meh-
nat unumdorligini yuksaltirish orqali barqaror
natijalarga erishish ko‘zda tutiladi.

Yapon menejment tizimi jahon amaliyotida
samarali boshqaruv modellaridan biri sifatida
e’tirof etilgan. Uning shakllanishida K.Masu-
sita, Ya.Kurata, I.Isizaka, S.Xonda, A.Morita,
M.Ibuka kabi taniqli rahbarlarning hissasi katta.
Mazkur modelning muvaffaqiyati, eng avvalo,
xodimlarga nisbatan insonparvar munosabat,
jamoaviylik tamoyili va insonlar bilan ishlash
madaniyatining yuqori darajada shakllanganligi
bilan izohlanadi. Yapon boshqaruviga xos sifat-
ga yo‘naltirilgan boshqaruv quyidagi jihatlarni
0°z ichiga oladi:

- ish joylarida tartib va tozalikni ta’minlash;

- rahbarning ish jarayonida doimiy ishti-
rokini ta’minlash;

- sifatni ustuvor magqsad sifatida belgilashga
asoslangan boshqaruv;

- ishonchli va 0°z vaqtida taqdim etiladigan
axborotga tayangan qarorlar qabul qilish;

- kompaniya qadriyatlari va faoliyatning
oshkoraligini ta’minlash;

- jamoada o‘zaro ishonch muhitini shakl-
lantirish hamda bandlik barqarorligini kafolat-
lash.

Shu tariga, yapon menejmenti modelini
umumlashtirgan holda quyidagi ustuvor jihat-
larni ajratib ko‘rsatish mumkin:

xodimlar faoliyatining yuqori samaradorli-
gi va natijalar sifatini ustuvor yo‘nalish sifatida
belgilash;

boshqaruv qarorlarida ilmiy asoslangan
metodologiya va samarali amaliy mexanizmlar-
dan foydalanish;

“inson omili”ni markaziy o‘ringa qo‘yish;
xodimlarning yashirin ijodiy salohiyatini
aniqlash va uni ro‘yobga chiqarish.

Klassik boshqaruv maktabi g‘oyalarini
o‘zida mujassam etgan Amerika menejmen-
tining nazariy asoslari A.Fayol nomi bilan
bog‘liq; uning rivojlanishiga L.Gulik, E.Me-
yo, F.Rotlisberger, F.Teylor, L.Urvik, M.Parker
Follett kabi olimlar ham salmoqli hissa qo‘sh-
gan. Yapon modeli bilan qiyoslaganda, Amerika
menejmentida individualizm tamoyili ustuvor:
asosiy e’tibor kuchli va tashabbuskor shaxsga
qaratiladi, garor qabul qilishda individual yon-
dashuv ustun bo‘lib, bu tezkorlik va aniqlikni
ta’minlaydi. Yakuniy gqaror, odatda, rahbar
tomonidan mustaqil qabul qilinadi. Amerika
yondashuvida rahbarlarning tavakkalchilikka
tayyorligi va shaxsiy javobgarlikni o‘z zim-
masiga olishi, faoliyat natijalarini individual
ko‘rsatkichlar asosida baholash hamda qat’iy
formallashtirilgan nazorat tizimi xosdir.

Yapon va Amerika menejmenti modella-
rining qiyosiy tavsifi 1-jadvalda keltirilgan.

Boshgaruv funksiyalarining turli variant-
larda namoyon bo‘lishi, ularning moslashuv-
chanligi va nostandart xarakteri, shuningdek,
boshqaruv harakatlarining aniq vaziyatga
bog‘liq ravishda amalga oshirilishi zamonaviy
boshgaruvning muhim xususiyatlaridan hisob-

1-jadval.
Yapon va Amerika menejmenti modellari

Ne Yaponiya menejmenti modeli AQSh menejmenti modeli

1 Boshqaruy qarozlﬁir}lll jamoaviy qabul Qaror qabul qilishning individual xarakteri.
2 Jamoaviy javobgarlik. Individual javobgarlik.

3 Moslashuvchan va noan’anaviy boshqaruv Formallashtirilgan, qat’iy boshqaruv

tuzilmasi xos. tuzilmasi xos.
4 Norasmiy nazorat tashkilotidan Qat’1y formallashtirilgan nazorat
foydalanish. tartib-taomilidan foydalanish.
5 Jamoaviy nazoratdan foydalanish. Individual nazorat.
6 Xodimlar ishini baholash va xizmatda Mehnat natijalarini tezkor baholash
o‘sish sur’atining sekinligi. va karerada tez o‘sish.
Rahbarning asosty sifati — hargkatlarm Rahbarning asosiy sifatlari — tashabbuskorlik
7 muvofiglashtirish va nazoratni amalga . .
o e va professionallik.
oshirish qobiliyati.
8 Guruhga yo‘naltirilganlik. Alohida individga yo‘naltirilgan boshqaruv.
.BO.S hqaruym Jamoada uye unh‘kl.(a Boshgaruvni individual natijalar bo‘yicha
9 erishish va jamoaviy natijalar bo‘yicha
baholash.
baholash.
10 Xodimlar bilan shaxsiy norasmiy Xodimlar bilan formal munosabatlar.
munosabatlar.
1 Staj (uzoq ishlaganligi) bo‘yicha Karera va lavozim o‘sishi shaxsiy yutuq va
lavozimda o‘sish. natijalar bilan belgilanadi.

12 Universal tipdagi rahbarlar. Tor ixtisoslashgan rahbarlar.

13 Mehnat haqi staj gig?ﬁ; guruh natijalariga Mehnat haqi individual yutuqglarga ko‘ra.
14 Rahbarning tas]?;g;(gl? uzoq muddatli Rahbarlar qisqa muddatga ishga yollanadi.

lanadi. Aniq ishlab chiqarish sharoiti va tashqi
muhit omillarini inobatga olgan holda, yapon
va Amerika modellarining ayrim elementlarini
mamlakatimiz tashkilotlari, jumladan ta’lim ti-
zimi amaliyotida samarali qo‘llash mumkin. Bu
esa milliy boshgaruv amaliyotini takomillash-
tirishda integrativ yondashuvdan foydalanish
zarurligini ko‘rsatadi [11].

Rahbarning boshqaruv funksiyalari.

Tadqiqot doirasida boshqaruv faoliyatining

nazariy modeli sifatida P.Druker tomonidan
asoslab berilgan zamonaviy rahbar (menejer)
ning klassik konsepsiyasi qabul qilindi [5].
Ushbu yondashuvga muvofiq, rahbarning ba-
zaviy funksional vazifalari bir-biri bilan uzviy
bog‘liq quyidagi yo‘nalishlardan tashkil topadi:

Rejalashtirish — tashkilotning strategik va
joriy magsadlarini belgilash, shuningdek, ular-
ga erishish uchun zarur vazifalar, resurslar va

mas’ul ijrochilarni aniqlash;

Tashkil etish — xodimlar faoliyatini maq-
sadga muvofiq tuzilmalashtirish orqali mehnat
samaradorligi va natijadorligini oshirish;

Buyruq berish — qabul qilingan qarorlarni
jjrochilarga yetkazish va ularning bajarilishini
ta’minlash;

Muvofiqlashtirish — turli bo‘linmalar va

jjrochilar faoliyati o‘rtasidagi bog‘liglikni
ta’minlash hamda harakatlarni uyg‘unlashtirish;
Motivatsiya — xodimlarni vazifalarini

yuqori samara va mas’uliyat bilan bajarishga
rag‘batlantiruvchi tashkiliy, ijtimoiy va psixo-
logik shart-sharoitlarni shakllantirish;

Nazorat — maqsadlarga erishish jarayonini
muntazam kuzatish, yuzaga kelgan og‘ishlarni
aniqlash va ularni bartaraf etish.

Mazkur funksiyalar uzluksiz va izchil
amalga oshiriladigan yagona boshqaruv siklini
tashkil etib, ularning o‘zaro bog‘liqligi 1-rasm-
da aks ettirilgan.

Kompetentlik yondashuv asosida rahbar
faoliyatini talqin qilish.

Rahbarning boshqaruv funksiyalarini kom-
petentlik yondashuv asosida talqin qilish alohi-
da ilmiy ahamiyatga ega. Mazkur yondashuvga
ko‘ra, rahbar faoliyatida namoyon bo‘ladigan
kompetensiyalar uning funksional vazifalari bilan
uzviy bog‘liq bo‘lib, ular bir-birini to‘ldiruvchi
va ta’minlovchi kategoriyalar sifatida namoyon
bo‘ladi. Ayni paytda ilmiy adabiyotlarda “kom-
petensiya” va ‘“kompetentlik” tushunchalariga
nisbatan yagona yondashuv mavjud emasligi
ularning mazmuniy ko‘lami va amaliy qo‘llani-
lish doirasi kengligi bilan izohlanadi.

Turli yondashuvlarning umumlashtirilgan
tahlili V.I.Baydenko ishlarida o‘z ifodasini
topgan. Olim kompetensiyalar “arxitekturasi’-
ning murakkabligini ochib berish magsadida
har bir kompetensiya turli namoyon bo‘lish
shakllariga ega ekanligini ta’kidlaydi [8]. Ma-

1. Rejalashtirish

6. Nazorat

BOSHQARUV
FUNKSIYALARI

5. Motivatsiya

3. Buyrugq berish

4. Muvofiq-
lashtirish

1-rasm. Zamonaviy rahbarning boshqaruv funksiyalari
(P.Druker konsepsiyasi asosida)

salan, “tashabbus” kompetensiyasi quyidagi
amaliy ko‘rinishlarda namoyon bo‘ladi:

belgilangan talablardan ortiq darajada faoli-
yat olib borish;

murakkab vaziyatlarda qat’iyatlilik namo-
yon etish va qiyinchiliklarga garamay faoliyatni
davom ettirish;

shaxsiy imkoniyatlarni anglash va ulardan
samarali foydalanish;

boshqalar tomonidan darhol anglanmaydi-
gan imkoniyatlar yoki muammolarni oldindan
aniqlash.

Shu bilan birga, “tashabbus” kompetensi-
yasi jamoaviy liderlik, mijozlarga yo‘naltiril-
ganlik va natijaga intilish kabi ko‘nikmalar bi-
lan uzviy bog‘liq. Bu esa kompetensiyalarning
ichki tuzilmasi va funksional tarkibiy qismlari-
ni ochib berishga xizmat qiladi.

Xalqaro tajriba nuqtai nazaridan Yevropa
Komissiyasi ilgari surgan yondashuv ham
ahamiyatlidir. Mazkur tashkilot har bir yevro-
palik shaxs egallashi lozim bo‘lgan sakkizta
asosly (kalit) kompetensiyani ajratib ko‘r-
satadi [12]:

madaniy kompetensiya;

tadbirkorlik kompetensiyasi;

o‘quv (o‘qishni o‘rganish) kompetensiyasi,

raqamli (kompyuter) kompetensiya;

fuqarolik, ijtimoiy, interkultur va shaxs-
lararo kompetensiyalar;

ona tili sohasidagi kompetensiya;

xorijiy til sohasidagi kompetensiya;

fundamental, matematik, texnik va tabiiy-
ilmiy kompetensiyalar.

Mazkur faol
pozitsiya, kreativlik va tanqidiy fikrlash kabi

kompetensiyalar hayotiy
sifatlar bilan uyg‘un holda shakllanib, shaxs-
ning har tomonlama rivojlanishiga, mehnat
bozorida raqobatbardoshligining oshishiga va
ijtimoiy-iqtisodiy munosabatlarda faol ishti-
rokiga xizmat qiladi. Shu tarigqa, kompetentlik

yondashuv nuqtai nazaridan rahbar yoki me-
nejerning muayyan kompetensiyasini tegishli
sohada samarali faoliyat yuritish uchun zarur
funksional vazifalar va amaliy harakatlar maj-
muasi sifatida talqin etish mumkin. Bu esa kom-
petensiya va boshqaruv funksiyalari o‘rtasidagi
uzviy bog‘liglikni yana bir bor tasdiglaydi.

Yugqoridagi nazariy tahlillar asosida xulosa
qilish mumkinki, zamonaviy ta’lim tashkilotini
samarali boshqgarish rahbarning fagat ma’mu-
riy funksiyalarni bajarishi bilan cheklanib qol-
masdan, uning menejer sifatidagi kompetensi-
yalarini kompleks ravishda namoyon etishini
talab qiladi. Boshqaruv va menejment tushun-
chalari mazmunan o‘zaro yaqin bo‘lsa-da, ular-
ning qo‘llanilish sohasi va metodologik asosla-
rida muayyan farglar mavjud bo‘lib, bu holat
ta’lim tizimida boshqaruv jarayonlarini tashkil
etishda ulardan magsadli va to‘g‘ri foydala-
nishni taqozo etadi.

Jahon tajribasi, xususan, yapon va Amerika
menejmenti modellari misolida, boshqaruv
faoliyatining samaradorligi uning moslashuv-
chanligi, inson omiliga bo‘lgan e’tibor dara-
jasi va garor gabul qilish mexanizmlari bilan
bevosita bog‘liq ekanligini ko‘rsatadi. Yapon
modelida jamoaviylik, barqarorlik va inson-
lar bilan ishlash madaniyati ustuvor bo‘lsa,
Amerika modelida individualizm, tezkor qaror
gabul qilish va shaxsiy javobgarlik asosiy o‘rin-
ni egallaydi. Shu jihatdan, har ikki modelning
ilg‘or jihatlarini integrativ tarzda uyg‘unlash-
tirish zamonaviy ta’lim tashkilotlari boshqaru-
vini takomillashtirishda muhim ahamiyat kasb
etadi [11].

P.Druker tomonidan asoslangan klassik
boshqaruv funksiyalari — rejalashtirish, tashkil
etish, muvofiqlashtirish, motivatsiya va nazo-
rat — rahbar faoliyatining asosiy mazmunini
belgilab beradi [5]. Mazkur funksiyalarning
samarali amalga oshirilishi rahbarning kasbiy

kompetensiyalariga bevosita bog‘liq bo‘lib,
bu kompetensiyalar kompetentlik yondashuv
doirasida yanada chuqurroq anglanadi. Kom-
petentlik yondashuvga ko‘ra, rahbarning har bir
kompetensiyasi muayyan funksiyalarni bajarish
gobiliyati bilan uzviy bog‘liq hamda turli vazi-
yatlarda turlicha namoyon bo‘ladi.

Umuman olganda, zamonaviy ta’lim tash-

Foydalanilgan adabiyotlar ro‘yxati:

kiloti rahbari samarali faoliyat yuritishi uchun
boshqaruv funksiyalarini puxta egallagan, in-
son omilini ustuvor deb bilgan, strategik fikrlay
oladigan hamda o‘z faoliyatini kompetentlik
yondashuv asosida tashkil eta oladigan mu-
taxassis bo‘lishi lozim. Bu esa ta’lim tizimida
sifat va samaradorlikni ta’minlashning muhim
sharti hisoblanadi [10].

